Heinrich Bullinger, Der christliche Ehestand, Zürich 1540 (zitiert nach der Ausgabe von 1579), Auszüge





fol. 76v:





”Ordnung der hußhaltung. Die hußhaltung hat ouch jr ordnung glych wie andere ding/ darzuo hatt sy underscheidne aempter oder geschaefft. Die ordnung ist die/ das der. mann in allen dingen unnd zuo allen zyten alles das thueye/ das dem mann zuostadt/ und das wyb deßglych die ding thueye/ die den wybern zeverwalten stond. Die aempter oder geschaefft sind eintweders innet oder usset dem huß. Wz ussethalb dem huß zehandlen ist/ als hin und haer reisen/ gwuen und gwaerb fertigen/ kouffen und verkouffen/ unnd der glychen eehaffte stuck] ist deß manns arbeit. Der so/ glych wie ein empsiger vogel hin und haer fliegen/ die narung und notturfft samlen/ und flyssig zuo naest tragen. Und alles was also in dz hus gebracht wirt/ sol das wyb samlen/ ordnen/ nüt zuo verlieren gon lassen/ und alles was im huß zethuon ist flyssig und fruochtig ußrichten.





Der mannen arbeit und ampt. In der arbeit im gewünnen und gwaerb so/ sich der mann flyssen aller trüw/ warheit/ frommkeit/ ernsts und flysses. Trüw/ich so/ er sin arbeit vollbringen/ und was er machet/ guote arbeit und waerschafft machen/ und gedencken das sich trüw nienan verligt/ und untrüw allwaeg jren eignen herren trifft:...





fol. 78v-79v:





”Der wyberen arbeit und ampt. Der wyberen werckstatt ist das huß/ und jr ampt/ geschaefft und arbeit/ wie abgemeldet/ ist im huß/ alles das daryn gebracht wirt oder was im huß ist rüsten/ bewaren/ radtsamen/ bessern und meeren. In der kuche sol sy luogen daß alles das zur spyß ynkoufft ist/ nit verderbt sonder erhalten und recht zuobereitet werde. Dann wenn der hagel in die kuche schlecht/ so bringts zuo empfangenem schaden erst vil donners/ das ist Zorns/ verwyssens und haderens. In der kuche und in allem huß so/ es radtlich und suber ton. Und hiehaer dienet das faegen/ wüschen und waeschen. Dann nüt ist das ein wyb und huß baß ziere/ dann radtsame: nüt das sy verachtlicher und verhasseter mache dann unradtliche. Darum zuo dem daß sy suber mit ire selbs syn/ sel sy euch allen und yeden dingen sin eigne statt und ein guote ordnung in jrem geschirr oder hußplunder haben/ und nit eins hie das ander doert zerstroewt ligen lassen/ unnd zeletst ouch gar nit wüssen wo diß oder das ist: oder vi/ haben deß man nützid bedarff/ und manglen deren dingen die man haben muoß/ und iren nit one schaden mang/en kan. Allen hußplunder/ desß sye glych vil oder wenig/ so/ sy in eeren halten/ dz ist radtsamen/ besseren/ und fit zerstossen/ zerbrechen/ oder vollen bülen füllen/ zerryssen/ zerfiesen und gar zergon lassen. Zytlich gnuog wendet man mit einem pfennig/ daß man hernach fit mit einem pfund wenden mag. Mithinzuo so/ sy die kind radtsamen/ neeren/ leeren und ziehen, die maegt oder dienst so/ sy anwysen/ und jnen zeschaffen geben/ luogen daß die sach gang/ zeletst auch besaehen urteilen und erfaren wie ein ding ußgericht/ und ob es von jnen recht gmachet/ oder was verderbt sye: also so/ sy auch den kinden fürgeben etwas zethuon/ damit niemants muessig gange/ und sin brot vergebens und unverdienet aesse. Und sy selbs/ wenn sy mit obberuerten stucken nit hafft ist/ so/ allweg auch etwas arbeiten/ ordnen oder besseren/ daß sy allweg etwas thueye. Underwylen sol und mag sy auch jrem mann in siner handtierung etwas behulffen syn/ kan und mag sy aecht. die rechten und eigentlichen wyber werck ussenthalb obgemelter huses und kinderen radtsame/ sind spinnen/ waeben/ naeyen/ würcken/ etc. Damit und darinn soellend sich die wyber staets ueben/ und nit uff der gassen hin und haer zelten/ jn festeren zgaffen/ staecken/ oder sunst ligen oder sitzen und fulen. Dann das wyb niemer uß dem huß herfür kommen soll/ onet wenn sy die unvermydenlichen hußgeschaefft heruß trybend. Darumm hat Phydias der herrlich bildschnitzer der trüwen redlichen hußmuoter bild uff ein schneggen oders schiltkrotten gesetzt/ die enthaltet sich auch allwegen in jro hüßli oder schalen/ unnd streckt jren kopff und jre fueßle niemer herfür/ dann allein wenn es die lybs nodturfft erhoeuscht. Und wenn das wyb schon heruß gadt/ so/ sy nit allenthalben gstell machen/ das danthlaehen einpfahen/ sonder fruotig das jren schaffen/ unnd bald widerumb dem huß zuo ylen.”





